
Eta macartane ema Santiago
nayehe ena majaneanana
machamurianahivare,
Naejanerepairuanahi te avasareana,
ticaijare
SANTIAGO

1 Nuti Santiago, mavanaranuhi ema Viya,
mavanaranuhivare ema Vidquenu Jesucristo.
Nuvaraha nucaitecapa eta juca néchajiriruva
eyehe emutu eti nujaneanana israelitana
éjanerepairuanahi te tamutu avasareana.

Eyaseacayare eta itupgjijiasiravaina
24 Nuparapenaveana, nuvaraha nuconse-
jachahe: Te tatiarihinapuca eta ecatajivairana
puiti juca itaresirahi, vahi ecucainajiruva.
Evapinavachucha, 4casiflava mayehe ema
Viya. Taicha te ydatupina ecasifiava mayehe,
vahi tidquipaicahémahi ema Vdinaraji.
Fnerichuva dcamicha yatupina jdcani apana
taitecapaureheanaya. Acuti ndcani achaneana

naitucahi ticaratacavana. = Mavarahahi ema
Viya tatupiruvahini eta itaresirana. Eta

tacahe, te tatiarihipuca eta ecatajivairana,
ecaurisamurechavachucha. Evapinavaya, taicha
iuripanayare eta iuchucuirayare.

5 Tacahe, te tatiarihinapuca eta téchacare,
te vahipuca Ituruequenehahini, eyaseacayare

ema Viya eta Itupajijiasiravaina. Ema,

tijaracaheyare, taicha tdjina mayavana éma.
Véahivare ticajachahavimahi eta viyaseasirana
jdcani vicamunuqueneana. 6 Yatupinahisera
acasifiava me Viya eta eyaseasiranayare eta
itupajijiasiravaya. =~ Vahi ecuefiamava mayehe.
Taicha te éfamavapuca, timicutijiricavaipahi
ecutihi eta tepacuruha eta une téquequerecavahi.
7-8 Taicha nararihi ena téquequerecavanachucha
eta napanereruana. Vahi étanainarichuhini jacani
navarahaqueneyare naicha. Nacani tacahehi eta
napanereru, éna tdjina maijaracaimahi ema Viya.

9 Emaripa mdcani vichamuri, te paurehipuca
eta maitaresirahi, tivapinavayaresera taicha
eta madimicatasiraipa ema Viya taicha eta
mdemunasirahi. 10 Emaripa mdcani vichamuri
ricoquenehi eta maitaresirahi, énerichuvare
tivapinavayareva, tayanapane titahapuca
eta maimahaqueneanahi. Taicha eta
vimahaqueneanahi te juca apaquehe, vahi
tdeflamacarehini, taicha titavayarehi tamutu.
11 Anipirichu eta tdurinajiva eta flureana; taicha
te jarajapapa eta muracana sache, tacajiyujicapa.
Tamutu titava eta taurinajivainihi. Témiricaipavare
eta taflurena. Ene macahe macani rico, vahi
tdnasimahi eta madaimahaqueneana, tayanapane

vahi macuvaraha taitava, maditucahipuca eta
macaematanera.

12Tétavicava eta ndurivayare ndcani vichamuriana
ticamichanahi tamutu eta  natajivanahi.
Jarajapayare eta sdcheanayare eta najacapiraya eta
taitsivayarehi maicha ema Viya, maijaracainapa
eta tdurivayare eta naitaresirayare, taicha

ticunachacareanahi. Tacahehi eta mapanereruhi
ema Viya nayehe ena témunacanahi éma.

Mdisapa ema Viya eta jdcani vichavaquenevanaya,
mavarairahi tétupiricahaviyare

13 Téhevare tatiarihinapuca eta éjecapiravaya
jacani tamauriqueneanahi, vahi émaimahi émeteaca
ema Viya. Taicha vahi tasihaquenéna me Viya
eta juca tajiparacana. Ndjinavare mapamiruimahi
ndichahini eta jucana. 1415 Ndcanisera ndquipai-
ruvana tayehe eta tamauriqueneana, tauchurepa
te napanereru tamauriqueneana, tasihanavaraha
ndichayarehi eta pecatuana. Vaipa nanecapa-
vahini eta naichiraipa. Téhesera te tdequenénapa,
étapa tiviuchayarehi. Tifiehicha eta taimicapasira-
vacaina.

16 Némunaruqueneana nuparapenaveana,
machu éjecapava tayehe eta juca numeta-
ruheanahi. 17 Ema Viya, étanarichuhi eta
mapanereru. Vahi apanapanenejinahi eta

méuriva viyehe. Ema, tijaracahavihi viti achaneana
eta majaraiva, étapa tamicahuhi eta vidchanevana.
Taicha tamutu eta juca tduriqueneanahi
vijacapaquenehi puiti, tasihaqueneanahi me
Viya. Vahi apaesasajiruinaichuhini eta taurivahi.
Jéhevare eta yatupiqueneanahi. 18 Taicha acane
tacahehi eta mapanereruana, mavarairahi
vijacapayarehi eta yatupiqueneanahi
mdechajiriruvana apaesa machichahaviyarehi.
Eta maitsivachirahi eta vidchanevana, ticaecherahi
maitsivachayarehi tamutu eta apamuriana
maepiyaruana te juca apaquehe.

Vimerecavaya ydatupi eta visuapirayare eta
Mmdechgjiriruva ema Viya

19 Eta tacahe, eti némunaruqueneana
nuparapenaveana, nutuparacahecha ydtupina
tauri eta esamiraina eta maechajiriruvana
ema Viya. Vahi ecuijajahuchava esema.
Epanerechinava eta échajisiraya. 20 Taicha
nacani tisemarairihiana, vahi étainahini ndichahini
eta mavarahaqueneana ema Viya. 21 Puiti
te juca vitaresirahi, jararihi eta tavarairahi
vipanerechaya  tayehe eta  tdjiparacana,
tamaeperajisira eta vidchanevana. Tétavicavavare
eta tapamisirahavihi vicha eta tamauriqueneana.

Puitisera nutuparacahe: Inajicapa tamutu eta
jucana.  Ecasamureyareva eta madechajiriruva
ema Viya eta imitucasivanahi. Yatupina esuapa.
Jéhevare, éta ticuchucuhayare eta idchanevana.

22 ftauchayare eta tametarapianahi eta
mdechajiriruvana ema Viya. Vahi tacuejecapava
eta  epanereruana, machu imijachapuca
taratarichuhi eta esamararasirahi. 23 Vahi
ecucuti ndcani nasamarararuchucha, tasiha vahi
nditauchahini eta tavanairipihi, timicutijiricavaipa
ndcani timacunachavanahi te espejo. 24 Tasihasera,
vahi  nasipacahini eta ndimahaquenehi
nachipeuquivahi. Tasiha, tiyananavanepa,

ndemitisicavanepa. 25 Ftisera ecutiyare ena
natupiruvanahi eta nasamirahi tduriva eta
yatupiqueneana vimiturapiana tasihaqueneanahi
me Vidquenu. Vahi ecuemitisica. Tasiha, itucayare
enerejica eta tauriqueneana, esuapayareva eta
imitucasiqueneanahi.  Tdsiha, tétavicavaya eta

iUrivaya tdicha.
26 Nararihipuca ndacani timijachavanahi
religiosoana. Téhesera vahi  naitucahini

ticaratajacachavana, ena nani téjecapavanahi
eta napanereruana. Tajinachucha vahi émainahini
nasuapahini ema Viya. 27 Vitisera, eta vitauchirahi
eta yatupiquene téhicacare, te vivaraha tdjina
vVéchajisiacarevaina te mamirahu ema Tata
Vicaiyaquene, tatuparacahi  vijapanuyare
vitatiyare =~ ena amaperuana vachachichana
énapa ena ndepenaimaqueneana tayehe eta
nacamunuiravanahi. Tituparacahavihivare vahi
vichaimahi eta pecatuana te juca apaquehe.

2

Ndcuticaca ejacapa ena achaneana

1 Nuparapenaveana, éti €hicanahi ema
maditupajijihaquenehi Vidquenu Jesucristo, vahi
tauricahini enerejicavaca ena echamuriana
ejacapaqueneanaya. 2 Ftaripa te natiarihinapuca
nacani nasiapauchahe te iudrujisirarevana
ichirana eta culto, vahi macarichuimahi tiuri
eta ejacapiraya mdcani tiurinahapahi eta
macamuirihairahi, ticasurutijapahipuca eta
oro. FEnerichuvare ejacapayare mdcani paure,
tévichijihapahipuca. 34 Taicha téjecapavahi eta
epanereruana, te macarichuhi macani tiurina-
muirihapahi, échapajiricahi eta ecaejasirahi,
macanisera paure, te vdipapuca ecuechajiricahi,
vaipapucaini ecuijaracahi eta madejasiha, tasapiha
evanecainapapuca téjahapaica. Eti, vaipa

étupicavaimahi eta juca enerejisiravacaichucha
ndcani ejacapaqueneanaya.

5 Némunaruqueneana  nuparapeneveana,
esamanuchaha. Ena pdureanahi te juca
apaquehe, majacapavacahi ema  Viya,
tdichavenehi eta nacasifiairahi ema Machicha.
Ena, tidpajupanavanahi eta naurivaya taicha
ena ticaicuchianahi eta mavasa ema Viya
taicha machaneranahi. Nacachaneyarehi
ena apamuriana témunacanahi éma. 6 Etisera
evarahapa  Imitsirihavaca ena  paureana,
nasapihapa échapajiricahi ena ricoana. Ticutiripa
vahi imativacahini eta ndaemeratasiraheripa,
te apaesachichapa éjecapava. 7 Ticutiripavare

vahi Imativacahini eta nacaecahirahi ema
Cristo, nacaecahihivare eta iamirahi eta maijare

tacapicahuquenehi.

8 Puitisera éti, yatupiyare itaucha eta ticunachaca-
repanaquenehi mavanairipi ema Viya tayehe eta
Sagrada Escritura. Ani tacahehi: “Pémunacayare
ema piparaepiya tacuti eta pémunasiravahi piti”.
9 Téhesera enerejicaichucha nédcani émunaruanahi,
ecapecaturaichucha eta emasuapirahi eta ma-
vanairipi ema Viya, éta tiviuchaheya. 10 Taicha
tenatiarihipuca nécani nditaucha tamutuyaréni eta
vanairipiana, téhesera apaesarichu eta néjecapi-
ravahi, étapa tiviuchahi eta naicufiayare, timicuti-
jiricavahi vahi nditauchahini. 11 Taicha ema Viya,
ani tacahehi eta mavanairipihi: “Vahi picuveha
esu apana esena. Vahivare picucapareca”. Piti, te
vahipuca pivehahini esu apana esena, picapareca-
hiserapuca, pidviraichuhi picaviurevahi.

12 Turihainehi ejacaparahihini = nayehe
namutu, tdurihini  eta  échajirisiravana.
Vahi ecuemitisica eta tatiarihiraya eta
sache ecayaserehiraya tayehe eta juca

vanairipiana. Etara tétupiricahavihi. 13 Taicha
nacani majapanurairahanahi nayehe nécani
apamuriana, tajinavare najapanucarevaimahi te
nacayaseserehipa. Ndcanisera tijapanurahianahi,
ichape eta najacapacarevanaya me Viya te jena
sacheyare.

Vimerecaya eta visuapajiraivaya étapa eta vicae-
mataneasiraya ema Viya

14 Nuparapenaveana, nuvaraha nimineca-
paequenehaheyare. Te natiarihinapapuca
ndcani nacahehi: “Nuti nusuapa ema Vidquenu”,
tasiha vahi ndichahini eta tauriqueneanahi, vahi
tisuapacare eta ndechajiriruvahi. Németeaca
vahi ydatupinahini nasuapahini ema Vidquenu.
15 Nuvaraha nimicutichinaheyare eta juca. Te
mararihipuca madcani vichamuri ticamunuvahi
eta mamuiriharapiyare, manicaquenerepipuca

te sacheana. 16 Tasiha, macani echamurihi
tépiyacavahipuca tijapanurahihi. Maichahipuca:
“Paurevisami  piti, te  picasarechahipuca,

pépacuchava. Te pécuhapuca, pinica”. Tasihasera,
te vahi maijaracahini eta macamunuquenehi,
tamapurujichucha eta maichirahi. 17 Ene vicahe
viti véhicana ema Vidquenu. Te vahi vichahini eta
turiqueneana, tamapurujichucha eta véhisirahi,
vaipa tdsuapacarehini.

18 Tiuri puiti, németeaca etiarihiyarepuca
eti épuruyare eta juca numetaruheanahi.

Aninapapuca ecaheyare: “Tarataripa eta
vicasiflavairahi me Viya. Vaipa étaparacaina
vichahini jacani apamuriana tauriqueneana”
ecahénapapuca. Nutisera numetacahe: Vahi
tisuapacaremahi eta ecasifiavairahiji, te vahi
ichahini eta tauriqueneana. Taicha eta ichirahi eta
tauriqueneana, étapa timereuchaheya eta yatupirahi
eta ecasifiavairahi mayehe ema Viya. 19 Eti imija-
chaipapuca tarataripahi ticuchuchuhaheyare
eta esuapirahi eta matiarihirahi émanarichu ema
Viya. Taitaurevaquene esuapahi eta matiarihirahi
ema Viya. Apanasica ena éreanana nasuapahivare
eta matiarihirahi ema Viya. Tayanapane eta
nasuapirahi, vahiquene tiuchucuhanaimahi éna.

Fnaripa, tiyayacareanahi éna te nasama eta
madijare ema Viya. 20 ; Vuichahacaru dcaicutiarahini?
Tiuri puiti, niminecapaequenehaheyare, taicha
nuvaraha A&caicutiara: Tacamunuhi ichayare eta
tauriqueneana tacachaneyarehi eta ecasifiavairahi.
Tamapurujicha eta ecasifiavairahi te vahi
ecuquichahini eta turiqueneana.

21 Nuvaraha némechahe mayehe ema vidchucaini
Abraham. Eta acane, émaripa macaitsamarajihi
ema Viya, te yatupihipuca eta masuapajiraiva.
Mavanecahi maechatinucayarehi ema machicha
Isaac. Tacahe, ema Abraham, maechatinuca-
yarepaini ema machicha, maimeresirayarehi eta
masuapajiraivahi yatupi. Eta tacahe, ema Abra-
ham, tétavicavahi eta majacapacarevahi mayehe
ema Viya. 22 Ftara icutiaraya eta juca masuapaji-
raivahi yatupi ema Abraham. Vahi maefiamahini
ema machicha eta mavarairahi maimerecayare

yatupihi eta masuapirahi. 23 Taicha eta tdechajiri-
ruvahi eta Sagrada Escritura, ani tacahehi: “Ema
Abraham masuapahi ema Viya. Tasiha, tétavi-
cavainehi eta majacapacarevahi ema Abraham.

Ema, mdemunacasarehi ema Viya”.

24 Acaicutiara yatupina eta juca. Viti achaneana
vijacapacare me Viya tdichavene eta Vvimeresira
eta visuapirahi. Vahi tarataha eta vicaheira:
“Nuti nusuapa ema Viya”. 25 Niminecapaeque-
nehahe eta acane tacahehivare eta suchucuirahi
esu esena tuhusiquenénihi ticaijaru Rahab. Esu,
ticatiuchavacahi ena vanairucanahi mayehe ema
viyaraha Josué, suimicatacavacahivare eta naitujisi-
ravayarehi tijunana nayehe ena ticaratacanaya-
rehini. Eta maimairahi ema Viya eta juca suichirahi,
ichaperinehivare eta majacapirahi ésu. 26 Eta juca
tacutihi eta vidquehe te tajunijica eta vidchaneva,
enevanerinehi tésamiricava eta vidquehe, tépena-
vaneyarehi. Ene tacahehi eta visuapajiraiva.
Titavavare te vaipa vimeracahi eta viurivahi, vichirahi
eta turiqueneana.

3

Etavijaca, tamutu tajarareca

1-2 Nuparapenaveana, yatupi vimutu véjecapava
tayehe eta véchajisirana. N4jina émanaina vahi
macuejecapavaini eta maechajisira. Te matiari-
hinaini macani achane vahi macuejecapavaini,
ichapehini eta macunachacarevainahini, taicha
éma, yatupihi eta maitupajijiasiravahi, maituca-
hivare ticaratacava eta maquehe. Eta tacahe,

nuvaraha nuconsejachahe: Tacamunu najanea-
cava muraca nacani ndimereca eta navarairahi
mdestroanayarehi tayehe eta maimiturapiana ema
Vidquenu. Fchavayare eta vicayaseserehirayarehi
muraca me Viya viti maestroanahi.

3 Nuvaraha nimicutichinahe. Eta juca
timicutijiricavahi te vicapera eta cavayu:
vinacapa eta freno, vichurujacachapa, vidmapa te
jacani vivarahaquene viamiha. 4 Tacutiquene
eta ichape lancha, tdevatajicaneni muraca
eta técaticava, étapa eta tajunapira muraca
eta une, taratahayarehisera taimitupirucha
eta tayehe leme vahineni ichapenahini,
ema piloto maimitupiruchayarehi te jacani
mavarahaquene mamihayarepahi. >-6 Ene
tacahehi eta juca vijaca.  Anichicharichunéni
tayehe eta vidquehe. Tasapihahisera tdechajisihahi
eta ichapequeneana. Tacutiquene eta yucu.
Anichicharichunéni eta tdepanirava tdijucha,
taratahahisera  taijucha eta  ichapequene

vamahi. Nd&cani achaneana te vahi naitucahini
ticaratajacachavana, amairijipa tamutu eta

nditaresira. Tifiehicarehi najarareca ena

nacani camuriana achaneana taicha eta
ndechgjiriruvanahi. Ena nani téchajisihanahi

eta tamauriqueneana, éna mavaharuanahi ema
Vdinaraji, téchahi eta infierno. 7 Ena achaneana
narataha namansucha eta cayureana étapa
eta quichareana étapa eta taifiehiqueneana
Sdrareana tidvihana te apaquehe étapa te une.
8 Ftasera eta jacare, ndjina ticaratacaina,
taechajisihayarehi eta tamauriqueneana.

Tacutihi eta jumare te najina tiratahaimahi
tipuchaina, tidmahivare eta tacapasiravacayare ena
achaneana. 9-10Eta jacare, étarichuvare tauchusiha
eta ndechajiriruvana ena ticunachanayarehi
ema Tata Vicaiyaquene. Ticunachacarehi
eta juca. Véahisera ticunachacaremahi te
tiuchucahi eta jacare eta ndumehaira ena
nacutiqueneana achaneana naparaepiyanahi
me Viya. Nuparapenaveana, tatuparacahi
vahi ecaecahihini ena ecutiqueneana tidmanahi
eta macaquehera ema Viya. 11 Tacutiquene
eta une, te tipachinahi eta tajututurusirahi

te apaquehe, vahi tijahuchavaimahi
titsiriecava, tduchucapucaini tisucareamahini,
ticheveamapucahini. 12 Tacutiquene vahi

tidchucaimahi eta aceite tayehe eta tahi eta yana.

Etaripa eta narasa, vahi tilchucaimahi eta tahi
sifldvehinapahini. Ene tacahehi eta une, vahi
tajututurucahini te apaquehe eta tipachina
une tacachanepahipucaini eta ticheveama.
Nuconsejachahe: Ecunachachucha. Vahi
ecumehareca.

Te yatupihi eta véchemaraivahi, tatuparacahi
Vichayarehi eta tduriqueneana

13 Te natiarihinapuca te etaracu ndacani
ndechemahahi tamutu, tatuparacahi naichayare eta
turiqueneana, yatupinavare eta namansuvayare.
Etapa timicaecherachayarehi eta nditusirahi.
14 Te etiarihipuca eti imijachavahi échemahahi
tamutu, tasiha ecapinarurecarichuchasera te
esamureana, evarahapa idpajupanavayarehi
nayehe ena apamuriana eta itupajijiasiravaya,

vahi yatupinahini eta itupajijiasiravainahini.
15 Eta juca échemaraivavacahi, vahi étainahini
tasihaquenénahini me Viya. Tayehechucha te juca
apaquehe tasihaquenechucha eta ne achaneana,
mdevaequeneruhi ema Vainaraji. 16 Taicha ena
ticapinarujiricacanahi téhajiricacanapa. Vahi
tacuticacahini eta napanereruana. Naicharichucha
eta tdjiparacana. 17 Nararihisera ena ydtupi-
quenehi eta ndechemaraiva, tasihaquenehi me
Viya eta nditupajijiasiravanahi. Ndimerecahi tativa
tatupiruvahi eta napanereruhi. Taurivahivare
eta nditaresira.  Ticatiurahianahivare nayehe
ena apamuriana. Tisamarahianavare.
Tijapanurahianavare. Eta naichirahi eta
turiqueneana, ticajirahianahi. Najina nanere-
jiruina.  Tatupiruvahi eta ndaechajirisiravana.
18 Ndacani ticatiurahianahi, ndetupiricahi
eta naitaresira ena apamuriana. Jéhesare,
tdjinasarepa naichiravainahi. = Nanaquipaicahi
eta turiqueneana.

4

Ema Viya mavaraha vingjica eta tdjiparacana

1 Puitiripa, ¢tdjaha tacayema eta €hajiricdcahi?
Eti ecuticacahi ena apamuriana eta ejamurarai-
vanahi. Fta, timaurichahehi eta tajiparacana, étiji-
vaichucha ichavahi. 2 Eti ejamurachahi ecaima-
haquene. Ftasera emaitusiravahi, evarahapa eca-
paca ena ticaimahaqueneanahi. Eti ecapinaru-

recahi. Eta emaitusiravahi, téhacacapa eta échaji-
risiravana; tasiha, éhacacauchapa. Nuconseja-

chaheyare: Eyaseaca ema Viya eta ecamunu-
queneanahi. 3 Eti eyaseacahinéni éma, véhisera
maijaracahehini, taicha vahi taetupicavahini eta
eyasesearapiana, étachucha eta tajamurachaque-
neanahi eta idquehe.

4 jTétavicavapa eta emaetupisiravahi eti

achaneana! jFjecapavahi ichape mayehe ema
Viya!  Evarahapa éhica eta nayeherepianahi

ena achaneana masuapajirairahanahi.
Tihapapicahepa eta tajiparacana te juca
apaquehe. Masapihapa epuruyarehi ema

Viya, ecatianacapa éma. 5 Eti imijachaipapuca
tdepiyevahi eta tdechajiriruvahi eta Sagrada

Escritura. Ani tacahehi: “Eta mdavahasirahavihi
ema Espiritu Santo, téfiamahaviripa vahi vihapa-

samurechaimahi tayehe eta tamauriqueneana”.

6 Ftaripa eta mdemunasirahavihi ema Viya,
tétumechahavihi, mamavarairahi vichahini eta
tamauriqueneanahi. Taicha anivare tacahe eta
Sagrada Escritura: “Ema Viya macatianacavaca
ena tisifiavavairicana. @ Madaemunacavacahisera
madimicatacavacahivare ena mansuana”.

7 Eta tacahe, esuapa yatupina ema Viya.
Ecanaraya ema Vainaraji, te mavaraha
mavayuacahe. Jéhesare,  tijunijicahénapa
éma. 8 Puiti, yatupina eta epauchirahi ema
Viya. Tasiha, ema apanavare tipauchaheyare.
fnajicapa puiti eta ichira eta tamauriqueneana.

Emitisicainapa eta ejamurachira eta tajiparacana
te esamureana. Taicha éhicasareipa ema
Viya. Vaipa ecupanerecha eta nayeherepiana
ena achaneana masuapajirairahana te juca

apaquehe. 9 Puiti, éneuchava me Viya. Iyauchava
taichavenehi eta éjecapiravanahi. Vaipa
ecuecarairicava, vaipa ecurisamure eta ichira

eta tamauriqueneana. Acatisamurevasera
taichavenehi eta tamutu eta tamauriqueneana
ichaqueneanahi. 10 Ecajapanuravayare eta
éneuchiravayare te mamirahu ema Vidquenu.
Tasiha, tétavicavayare eta ejacapacarevainapa
mayehe ema Viya.

Vahi picucaecahi ema pichamuri

11 Nuparapenaveana, vahi ecuechajica mayehe
macani echamurihi. Taicha mAacani téchajicahi
mayehe mdcani machamuri, macaecahipuca,
mavaraha maicuflaca madacani machamuri.
Emaripa  madepururipahi eta  mavanairipi
ema Viya. Nuvaraha numetacahe: Te
épuruhi éti eta mavanairipi ema Viya, eta
timicaecherachahehi eta emasuapirahi éma.
12 Ema Viya, émahi ticavanairipihi. Macarichu
éma tatuparacahi téchayarehi te tiurihipuca eta
ndichaqueneana ena achaneana. Téchayarehivare
eta madicufiasiravacahi ena téjecapavanahi.
Vahi étina tatuparacahehini icufiacahini ena
echamuriana.

Vahi vitina vecha eta vitaresira _ )
13 Esamanuchaha. Vahi  tauricahini
acahehini:  “Puiti juca sdcheana, achichupuca,

nuyanaya te apana avasare. Nijararecaya eta
nucayehequeneana. Tidmainucava nuchava te
apana afio. Ichapeyare eta nuganareruyare”.
14 Eti, vahi échahini tdjahapuca eta ichavaquenévaya
achichu. Taicha vahi evachareruina eta

itaresira.  Tacutichucha eta iyaru. Anipirichu
eta tacaecheraira.  Tasiha, témitiacaripavare.
15 Trihainehi 4cahehini: “Ema Viya téchahavihi
eta vitaresira. Te mavaraha éma, vitauchayarehi
eta juca vipanereruhi” &cahehini. 16 Etisera,
tétavicavapa  eta  ecasifiavavaisirahi  eta
echajisirana. Ticutirinehi étinahini échinavahini eta
1tare31rana Vahi t4urihini eta ecasifiavavaisirahi.

7 Némechahe eta juca yatupiquenehi: Macani
malmat1h1 eta macatuparahairahi maichaya
eta tduriqueneana, tdsiha te vahi maitauchahini
maichahini, ticapecaturaipahi te mamirahu ema
Viya.

S

Eta ndichavaquenévaya ena ricoana
1 Tiuri puiti, nuvaraha numetacahe eta

ndichararacavaya ena ricoqueneana. FEna, ichape
eta nacatajivairayare. Naurihaipa naiyaha-
samureripahini taicha eta nacatajivairaya.

2 Taicha titavainapa eta nalmahaqueneana Etaripa
eta nacamuirihairana eta tdurinaqueneana,
tanicacamecainapa eta cachusiri. 3 Tdjinapa
tdichaquenemahi eta naplataneana étapa eta
nayehe oro. Ichape eta nacatajivairaya, taicha
eta naeflamirahi, tdjina ndimicatarapinahini.
Ftainapa timicufiacavacayare te jena yucu te
titecapapa eta jena sdcheyare. 4 Nararihi ena
nani ricoqueneana, ichape eta navayuasiravacahi

eta navachachirahi ena ticaemataneacanahi
eta nayehe. Tatiarihiyaresera eta sdacheyare

taitecapauchayare eta naicufiayare, taicha ema

Viya madimararacahi tamutu, masamahivare
eta  nayaseserepianahi ena  pdureanasami
musuana. > Ena ricoana puiti te juca apaquehe,

tétavicavahi eta nauritaresirahi. Tamutuhi nanica
eta  tdurinisiqueneana, tisatuheherecanahi.

Tésinanacavanahi nacuti eta cuchi te naesinacha.
Ena, tijahuchavayare eta  ndepenirayare,
nacutiyare eta tdijahuchirava nacapaca eta
cuchi ndesinaruhi. 6 Tacutiquene ndimicaviurehi
ndimicapacavare ena matapiravareanahi,
ndimipanapa eta namaitusirahi tidcapauchavana
nacatiuchavahini.

Vicamichayare tamutu, taicha tdetumechahavi eta
vicuchapirahi eta machavirayare ema Vidquenu

7 Etisera, nuparapeanaveana, ecamichayare
tamutu, tdichavenehi eta ecuchapirahi eta
machavirayare ema Vidquenu. Ecutiyare madcani

achane ticaematanerahi. Macamichahi tamutu
eta macatajivairana. Tidmainucava te titichucuhapa

eta mdaevaru, mMmapaenumavapa Imajacapa
eta macuchapaquenehi mdevaraqui. 8 Ene
ecaheyare €ti, yatupina ecamicha tamutu, vahivare
ecuinajicava eta juca €éhiruhi. Ecuchapavachucha,
taicha tidnehipa eta maditesirayare ema Viaquenu.

9 Nuparapenaveana, vahi ecuquicha eta
tdjiparacana nayehe ena  echamuriana.
Vahivare ecuemeteaca €éna, apaesa tacuija eta
tadimicatsiriacahe te ecayaseserehipa te mamirahu
ema Viya. FEcharichuhi éti eta tdnehirapa eta
mauchujisirayare ema Juez, ecayaseserehinapa.

10 Nuparapenavechichana, nuvaraha
acutini ena profetanaini eta nacamichirahi

tamutu eta nacatajivairahi, taichavenehi eta
nacametarairuirahi te maijare ema Vidquenu.
11 Némechahe: Ichape eta nacunachacarevahi eta
viyehe nacani ticamichanahi eta natajivanahi.
Echarichuhi eta macamichirahi ema viyarahaini

Job.  Echahivare eta tduriquenehi mdijaracasihi

me Vidquenu. Taicha tétavicavahi eta
majapanuraivahi ema Vidquenu.

12 Tacutiquene nutuparacahecha éti
nuparapenaveana: Te ecayaseserehipuca,

vahi ecuquicha eta juramento te maijare
ema Viya, ema tépiyacahi eta anuma étapa
eta juca apaquehe. Vahiquene ecuquicha eta

juramento. Atupiruvachucha te itauchayarepuca,
“Nitauchayare”  dacahepa. Téhesera vahipuca,
étupiruvayare “Vahi nitauchaimahi”  dacahepa.
Apaesa tacuija taviuchahe mayehe ema Viya.

Tatuparaca eyujarauchacacayare

13 Te etiarihinapuca éti ecatajivahi, tatupa-
racahi éneuchavayare me Viya. Te etiarihinapuca
eti idrisamureanahi, tatuparacahi ejira eta al-
abanza. 14 Téhevare etiarihinapuca eti ecaju-
manahi, imichuhayare ena viyacarana vichamuri-
ana apaesa nayajisicahe eta aceite, te maijare
ema Vidquenu. Tasiha, tiyujarauchaheanayare.
15 Jéhesare, tisamacareyarehi eta nayaseasirana,
tdichavenehi eta nacasifiairava me Viya. Tasiha,
ema Vidquenu macanaracayarehi eti ecajuma-
quenehi. Te étapuca tiviuchahehi eta epeca-
turana, macaepahayareva ema Viya eta epeca-
turana. 16 Eta tacahe, te tatiarihipuca eta éjeca-
piravanahi mayehe ema echamuri, eyaseacayare

maperdonachahe. Tésiha, eyaseuchacacayare te
eyujaraca eta enarasiraina. Taicha tétavicavahi
eta tasamacarevahi eta nayujaracasa ena matapi-
ravareana. 17 Emaripa ema vicutiquenéni achane
viyarahaini profetaini Elias, te tiyujaracapa éma,
tiyaseserecapa vahi tacuquiva. Tisamacarehi
éma. Vaipa taquivahini. Mapana afio, saisi caje eta
tamajinairahi tiquiva. 18 Tasiha, tidpechavavarepa
tiyujaracahi. Tiyaseserecapa tdemiricahini eta
tiquiva. Tiquivavarepa. Tacahe, tiurinainehi eta
evaraquiana te apaquehe.

19-20  Nuparapenavechichana, te natiarihi-
napuca ndcani vichamuriana téjecapavanahi
tayehe eta yatupiqueneana, eti ecatuparaha
iurichavacayarehi éna, econsejachavacayare
apaesa nachava éna, nainajicahini eta
ndejecapiravana. Tétavicavahi eta tdurivahi eta
iturusiraina eta nachavira, taicha taemesiava eta
ecuchucuiravacayare tayehe eta naicufiayarehini,
taicha eta tdemesiavahi eta tdepahairapa eta
camuriquenehi eta napecaturana.

Tamu tupa.

